       როგორც მოგეხსენებათ,    საქართველოს მთავრობის 2010 წლის 3 ნოემბრის N331 დადგენილების თანახმად ,,რეფერალური მომსახურების სახელმწიფო პროგრამის“  ფარგლებში მოქმედი კომისიის მიერ, დადგენილებითა და პროგრამით განსაზღვრულ სხვა შემთხვევებთან ერთად,  განიხილება და გადაწყვეტილება მიიღება ისეთ შემთხვევებში, როდესაც მოქალაქეთათვის აუცილებელი სამედიცინო სერვისი  დადასტურებულად შეუძლებელია საქართველოში და საჭიროებენ საზღვარგარეთ  მკურნალობას.            
        დაფინანსებული  პირი  მიმართავს   სააგენტოს , სადაც  წარადგენს  ამონაწერს საბანკო ანგარიშიდან  მკურნალობისთვის  მობილიზებული  თანხის თაობაზე,  უცხოეთში გასამაგზავრებელ  ბილეთს  ან  ჯავშანს.  აქვე  იგი  ხელს აწერს  ხელშეკრულებას,  რომლის  მიხედვითაც  ევალება  წარმოადგინოს დოკუმენტაცია  მისთვის   უცხოეთის   კლინიკაში  გაწეული  სერვისების  შესახებ.  ყოველივეს შემდეგ კი ხორციელდება ტრანზაქცია უცხოეთის შესაბამის კლინიკაში. თუმცა,     არის შემთხვევები, როდესაც პაციენტი, მიუხედავად  აღნიშნული პროცედურების  განხორციელებისა,  ვერ გაემგზავრა  საზღვარგარეთ ან არასრულად იქნა ათვისებული გამოყოფილი  დაფინანსება,  თანხა კი  დარჩა  კლინიკის  ანგარიშზე   ან  თანხის გადარიცხვის  შემდეგ, დადგა სერვისის მიმწოდებლის შეცვლისა და დაფინანსების  გადამისამართების  საჭიროება.  
          შესაბამისად, იქმნება პრობლემა,  როგორც საზღვარგარეთ გადარიცხული  საბიუჯეტო   სახსრების  უკან  დაბრუნების, ასევე, ზოგადად,  უცხოეთში გადარიცხული  საბიუჯეტო   თანხების    განკარგვის   მონიტორინგის   კუთხით.  არსებული პრობლემის დარეგულირებისთვის სამინისტროს მიერ მიზანშეწონილად     იქნა  მიჩნეული  დაფინანსება განხორციელდეს  შემდეგი მექანიზმით:
· [bookmark: _GoBack]უცხოეთის კლინიკა  აწვდის პაციენტს სამედიცინო სერვისს  კომისიის გადაწყვეტილების  (სამინისტროს მიერ გაცემული ე.წ ,,საგარანტიო წერილის“)  საფუძველზე და თანხის გადარიცხვა ხორციელდება ჩატარებული  სამუშაოს  შესახებ სააგენტოში დოკუმენტაციის წარმოდგენის შემდგომ პაციენტის კლინიკიდან გამოწერამდე

